
Akshapanchakam

અક્ષપઞ્ચકમ્

ગિરાન્તેઽર્થાનુસન્ધાતૄંશ્ચિરાન્તેવાસિનો હરે ।
પુરાન્તે દર્શનોત્કાન્નઃ સ્મરાન્તે સ્વીયમુન્નયન્॥ ૧॥
પોષાયાઽઽષાઢાબ્દનાદવેષશેષાદિકેકિનામ્ ।
દ્વેષાન્તાસુરપાષાણપેષાયાશનિરોષધૂઃ॥ ૨॥
ભાષાશેષાઙ્ગભૂષાણાં  ઘોષાભા શોષદા દ્વિષામ્ ।
હેષા તવૈષા નિર્દોષા તોષાય સ્યાદ્ધયાસ્ય મે॥ ૩॥
હૃદ્યવિદ્યાબ્ધિશબ્દાભા માર્ગે કલકલપ્રભ ।
સ્વર્ગિણામુપદેશે   સા વલ્ગુવાદ્યસ્વનાયતે॥ ૪॥
સેનાયા વૈરિસેનાયા નાકિનાં સપિનાકિનામ્ ।
ભયાભયપ્રદ સ્યાન્નોઽભયાયાંહોભયાય સા॥ ૫॥
ભીરુણા વૈરિણઃ પાપાદ્દારુણાદક્ષપઞ્ચકાત્ ।
યતિના વાદિરાજેન કૃતિનેયં  કૃતિઃ  કૃતા॥ ૬॥
ઇતિ શ્રીમદ્વાદિરાજપૂજ્યચરણવિરચિતં અક્ષપઞ્ચકં સમ્પૂર્ણમ્ ।
ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ।

